
ԱՄՓՈՓԻՉ ՎԱՐԺՈՒԹՅՈՒՆՆԵՐ

1.	 Հետևյալ բառերը խմբավորելով` կազմի՛ր հոմանշային շարքեր. 
գտի՛ր այդ շարքերից յուրաքանչյուրի հիմնաբառը:

	 Ահռելի, արև, սամում, դյութիչ, գրավչություն, անկշտում, ճգնել, 
խոշոր, զեփյուռ, չքնաղ, հրապուրանք, անհագուրդ, ձգտել, փո­
թորիկ, հոծ, գեղեցիկ, թովչանք, անկուշտ, ջանալ, ահագին, քա­
մի, արփի, խորշակ, չքնաղ, թավ, ընչաքաղց, աշխատել, սյուք, 
առինքնող, անհագ, մրրիկ, արեգակ, գողտրիկ, հմայք, ագահ, 
հողմ, արեգ:

	 Նմուշ՝ սյուք - զեփյուռ, քամի, խորշակ, սամում, հողմ, մրրիկ, 
փոթորիկ:

2.	 Գտի՛ր բառերի համանուն զույգերը, բացատրի՛ր իմաստները և 
գործածի՛ր նախադասությունների մեջ:

	 Թոռ, բութ, աղոտ (6 նախադասություն):

3.	Մեկնաբանի՛ր բանաստեղծական հատվածը:

	 Եզան կերածը դարման ու սեզ էր,
	 Ինքը բարության քայլող մի դեզ էր,
	 Համառ էր, բայց և խոնարհ ու հեզ էր...

ԱԿԱՆՋԴ ԲԵՐ՝ ԱՍԵՄ...


